
 

 

Curso 2021/22 

NOF - Plan de ensino virtual 

 

Servizos dixitais educativos 

 

Ferramentas e aplicacións aportadas pola Consellería de Cultura, Educación e Universidade 

 

✓ Páxinas web dos centros en Webs dinámicas 

✓ Aulas virtuais dos centros en Webs dinámicas 

✓ Correo corporativo @edu.xunta.gal 

✓ App de comunicación abalarMóbil para familias 

✓ Servizo de comunicación espazoAbalar para profesorado e centros 

✓ Servizo de videoconferencia  

 

  
 

✓ Ferramenta de portfolio Agueiro 

✓ Rede social do profesorado Redeiras 

✓ Libro dixital E-Dixgal 

✓ Escolas Na Nube 

 

  

https://www.edu.xunta.es/espazoAbalar/espazo/servizos-dixitais/paxinas-web-dos-centros-en-webs-dinamicas
https://www.edu.xunta.es/espazoAbalar/espazo/servizos-dixitais/aulas-virtuais-dos-centros-en-webs-dinamicas
https://www.edu.xunta.gal/espazoAbalar/espazo/servizos-dixitais/correo-corporativo-eduxuntagal
https://www.edu.xunta.es/espazoAbalar/espazo/servizos-dixitais/app-de-comunicaci%C3%B3n-abalarMobil-para-familias
https://www.edu.xunta.es/espazoAbalar/espazo/servizos-dixitais/servizo-de-comunicacion-espazoabalar-para-profesorado-e-centros
https://www.edu.xunta.es/espazoAbalar/espazo/servizos-dixitais/servizo-de-videoconferencia
https://www.edu.xunta.es/espazoAbalar/espazo/servizos-dixitais/ferramenta-de-portfolio-agueiro
https://www.edu.xunta.es/espazoAbalar/espazo/servizos-dixitais/redeiras
https://www.edu.xunta.es/espazoAbalar/espazo/servizos-dixitais/libro-dixital-e-dixgal
https://www.edu.xunta.es/espazoAbalar/espazo/servizos-dixitais/escolas-na-nube
https://www.edu.xunta.es/espazoAbalar/espazo/servizos-dixitais/servizo-de-videoconferencia
https://www.edu.xunta.gal/espazoAbalar/espazo/servizos-dixitais/servizo-de-videoconferencia-falemosedu


 
 

 

Condicións de uso das ferramentas de docencia virtual 

Para o normal desenvolvemento da actividade educativa, o profesorado empregará as 

ferramentas e aplicacións aportadas pola Consellería de Cultura, Educación e Universidade1  

Para aquelas actividades educativas complementarias, como proxectos de innovación ou 

proxectos europeos, os centros poderán utilizar as plataformas previstas aos efectos2  

 

Obrigas dos participantes 

O profesorado ten a obriga de conectar co seu alumnado utilizando os servizos dixitais 

educativos corporativos sempre que sexa necesario. 

O alumnado ten a obriga de asistir ás clases en liña. 

 

Servizos de videoconferencia e retransmisión 

Retransmisión das clases en liña accesible unicamente ao profesorado e alumnado á que van 

dirixidas.  

As persoas usuarias non deberán compartir con terceiros ligazóns, contrasinais ou credenciais 

que permitan o acceso.  

Os participantes prepararán previamente ao inicio de cada sesión o espazo de traballo, de forma 

que lles permita interactuar protexendo a súa intimidade e a de terceiros.  

Está prohibida expresamente a gravación das clases polos participantes, tanto polo alumnado 

como polo profesorado polos seus propios medios, e particularmente a súa difusión en redes 

sociais, aplicacións de mensaxería instantánea ou a través de calquera canle telemática3 

Excepcións: 

✓ Con todo as clases poderán gravarse no marco dos propios servizos dixitais 

educativos, é dicir, cos recursos internos das propias plataformas e cando sexa 

realizada polo propio docente ou co seu consentimento, sempre que se cumpran os 

requisitos de información e salvagarda de dereitos legalmente previstos, en especial 

a non captación do alumnado. 

 
1 E que contan con todas as garantías previstas na normativa vixente a través de AMTEGA como encargada 
de tratamento. 
2 Sempre que se atopen baixo a responsabilidade expresa dun organismo público no espazo económico 
europeo e cumpran cos requisitos descritos no RGPD e no Esquema Nacional de Seguridade e o centro 
conte con autorización expresa e inequívoca dos titores legais ou do/a menor cando teña máis de 14 anos. 
3 Estes usos poden conculcar o dereito á protección de datos, o dereito á propia imaxe e os dereitos de 
propiedade intelectual, e poderían xerar responsabilidade administrativa ou civil para a persoa infractora 



 
 

✓ Poderase proceder á gravación de exames orais nos que non queda traza 

documental aos simples efectos da proba, cando así estivera previsto antes da 

situación de emerxencia sanitaria.  

Condicións: 

o Esta gravación será conservada durante un tempo limitado ao 

imprescindible para o cumprimento dos prazos de cualificación e revisión, 

sempre que a dita gravación só sexa accedida polo persoal docente e pola 

persoa interesada, titores ou representantes legais no seu caso.  

o Deberá advertirse previamente ao/á alumno/a da gravación e facilitar a 

información completa do tratamento en cumprimento do artigo 13 do RGPD 

de acordo coas cláusula tipo que aporte a Consellería, e recadar o seu 

consentimento expreso e inequívoco. 

Reunións de coordinación e seguimento 

O profesorado ten a obriga de participación nas reunións telemáticas, podendo utilizar a 

videoconferencia, audioconferencia ou correo electrónico (para eventuais procesos de 

votación) sempre que se garanta: 

✓ Identidade dos participantes 

✓ Contido das manifestacións e momento no que se producen 

✓ Interactividade e intercomunicación en tempo real 

✓ Dispoñibilidade de medios durante a sesión 


